
Haitian Creole 

 

Pou Piblikasyon Imedya: 15/07/2015 GOUVÈNÈ ANDREW M. CUOMO
Eta New York | Executive Chamber 
Andrew M. Cuomo | Gouvènè 

 
GOUVÈNÈ CUOMO ANONSE NOUVO SANT DEVLOPMAN MENDÈV NAN PATI 

LÈS BUFFALO  
 

Nouvo Sant Fòmasyon mendèv la pral ankre $44 Milyon nan Koridò Northland 
Avenue  

Belt Line Zòn Business Park 
 

Yo pral fòme rezidan yo pou travay nan manifakti avanse ak opòtinite nan sèvis 
elektrisite 

 
 
 
Gouvènè Andrew M. Cuomo jodia te devwale plan pou Sant Devlopman Mendèv Lwès 
New York, yon nouvo sant ki pral prensipalman konsantre sou fòmasyon karyè nan 
manifakti avanse ak sektè enèji. Pral lokalize nan pati Lès Buffalo, sant lan pral abite 
yon bilding 100,000-pye kare nan 683 Northland Avenue ki te rete vid pandan 25 ane. 
 
“Isit la nan Buffalo, nap kreye anpil djòb kidonk nou bezwen asire ke nou gen moun pou 
ranpli yo. Se poutèt sa nouvo Sant Devlopman Mendèv la enpòtan anpil– travayè yo 
bezwen konnen epi gen konpetans ki nesesè pou ranpli pozisyon sa yo,” Gouvènè 
Cuomo te deklare. “Nou vle tout rejyon an ansanm avèk sosyete a briye ansanm– e sa 
enkli pati Lès la. Nan nouvo Buffalo a, gen posibilite pou tout moun, tout kote, e anons 
jodia se yon moniman nan vizyon sa a.” 
 
Kòm yon siyati inisyativ de Buffalo Billion ak yon pyès metrès nan inisyativ planifikasyon 
stratejik mendèv New York Power Authority, Sant Devlopman Mendèv la pral ede asire 
yon mendèv solid ak divès travayè ki otman kalifye, ki pare pou reponn a defi sèvis 
elektrisite 21yèm syèk la ansanm avèk endistri manifakti avanse yo. Inisyativ sa a kreye 
de sant fòmasyon ki lokalize menm kote: yon Sant Fòmasyon Manifakti Avanse ak yon 
Sant Fòmasyon Enèji Pwòp & Utility of the Future. 
 
Sant Devlopman Mendèv Lwès New York la espere jwenn finansman jiska $29 milyon 
nan men Buffalo Billion. Goouvènè Cuomo te mande tou ke Konsèy Administrasyon s 
New York Power Authority afime yon envestisman pou jiska $15 milyon pou eleman 
fòmasyon enèji Sant lan, jan li apwouve pa bidjè fiskal 2015 New York Power Authority 
ak yon plan finansye ak eksplwatasyon katran. 

Nouvo antepriz sa nan pati lès Buffalo a se jis yon lòt pati nan kantite lajan envestisman 
san parèy Gouvènè a dirije nan relye katye yo avèk kwasans san parèy gwo rejyon 
Lwès New York te konnen pandan dènye katran yo. Pou wè yon lis pasyèl pwojè 
ansanm avèk detay sou finansman eta nan Pati Sid la, klike la.  
 
New York Power Authority, Empire State Development, Otorite Devlopman ak Rechèch 
Eta New York, Kòporasyon Gas ak Elektrisite Eta New York, Rezo Nasyonal , ak 
Rochester Gas and Electric Corporation te siyen yon Memorandòm Konpreyansyon ki 
dekri wòl ak sipò pou inisyativ fòmasyon ak edikasyon inik.  
 
Sa a swiv anons Gouvènè a nan septanm 2014 ke $6.7 milyon, nan kad Buffalo Billion, 
ta ale nan akizisyon ak sit planifikasyon 50 kawotè vid oswa tè endistriyèl ki pa itilize 
nan Pati Lès Koridò Northland Avenue Belt Line. Empire State Development, ajans 
devlopman ekonomik eta, pral akòde Kòporasyon Devlopman Iben Buffalo, 
reklamasyon teren non-pwofi Vil Buffalo ak ajans devlopman, finansman pou achte tè 
ak redevlope pwopriyete yo.  
 
Planifikasyon Biznis pou Sant Devlopman Mendèv la egalman ankou, enkli konsepsyon 
pwogram fòmasyon, pwogram administrasyon sit, fezabilte ak dirabilite finansye. Buffalo 
Urban Development Corporation te anboche yon ekip konsiltan ki dirije pa Enjenyè LiRo 
pou fòmile yon plan re-devlopman pou pwopriyete ke yo te achte pa twò lontan de sa. 
LiRo gen responsabilite pou analize dokiman, prepare detay analiz kondisyon chak 
pwopriyete, devlope yon strateji maketing imobilye, kowòdone konfòmite Lwa sou 
Revizyon Kalite Anviwonman Eta epi konplete plan redevlopman. LiRo, ap travay avèk 
Antrepriz Konsiltasyon Mustard Seed ki baze nan Buffalo, te kòmanse tou yon efò 
sansibilizasyon kominotè pou metrize planifikasyon Koridò Northland Avenue Belt Line, 
e li pral òganize fowòm ak reyinyon piblik avèk lidè yo nan kominote a nan semèn ak 
mwa kap vini yo. Amelyorasyon nan koridò a pral egalman gen ladan peyizaj iben ak 
amelyorasyon enfrastrikti nan Vil Buffalo. 
 
Sant Fòmasyon Manifakti Avanse a pral adrese bezwen fabrikasyon pou konble lakin 
konpetans pami mendèv rejyon an. Manifakti se twazyèm pi gwo sektè endistri nan 
rejyon an, paske li anplwaye plis pase 50.000 moun epitou li kreye $6,3 milya dola nan 
pwodui rejyonal brit. Estimasyon endistri a endike ant kounye a ak ane 2020, akòz retrèt 
ak kwasans, pral gen prèske 17.000 pòs travay vid nan sektè manifakti Buffalo/Niagara. 
Men, travay rejyon an pa gen mendèv kalifye kounye a pou satisfè demann sa yo. 
 
Prezidan, PDG & Komisyonè sident, CEO & Commissioner Empire State Development 
Howard Zemsky te deklare, “Redevlopman sit la sipòte kwasans rapid Konsèy 
Devlopman Ekonomik Lwès New York e li pral bay anpil rezidan lokal avèk pwochen 
opòtinite travay nan distans deplasman a pye de lakay yo.” 
 
Aktivite New York Power Authority nan Sant Fòmasyon Utility of the Future & Clean 
Energy pral konsantre sou bezwen pou fòmasyon inove, rekrite ansanm avèk strateji 
pou kenbe, kòm 30 pousan nan travayè sèvis elektrik aktyèl yo ap vin kalifye pou retrèt 

nan pwochen 10 ane yo. Li kreye yon opòtinite pou nouvo ak anplwaye aktyèl yo akeri 
konpetans ki nesesè nan endistri enèji kap evolye a jan li tranzisyone nan rezo a nan 
lavni. 
 
John Koelmel, Prezidan New York Power Authority, te deklare, “Lè Sant lan plènman 
fonksyonèl, Lwès New York pral rekòlte enterè yo. Nou pral pi byen pozisyone pou 
reponn a bezwen travay kalifye nan yon laj varyete konpayi ak lòt sèvis piblik yo nan 
rejyon an. Anplis, gwoup talan elaji a pral yon atraksyon endenyab pou lòt konpayi yo 
lokalize isit la.” 
 
Prezidan ak PDG New York Power Authority, Gil C. Quiniones, te deklare, “San lan pral 
yon eleman esansyèl nan efò Gouvènè a pou kreye yon rezo ki pral reponn a bezwen 
elektrisite alontèm pou konsomatè ak biznis yo nan New York. Sèl fason Eta New York 
ka garanti avni enèji l se nan genyen yon mendèv sèvis piblik ki otman motive ak 
kalifye. Nou bezwen yon nouvo jenerasyon travayè sèvis piblik ak enjenyè nan tiyo a 
pandan lap ogmante egalman seri konpetans pou anplwaye aktyèl nou yo.” 
 
Devlopman Mendèv te vini esansyèlman enpòtan avèk enplemantasyon inisyativ 
Refòme Vizyon Enèji Gouvènè a, sa ki pral fondamantalman transfòme fason yo 
distribye ak itilize elektrisite nan Eta New York. Sant lan pral pèmèt New York Power 
Authority e evantyèlman lòt sèvis piblik yo prepare pou entegrasyon rapid teknoloji 
inovatif an operasyon ki egziste deja, epi sèvi kòm yon sous talan ki otman kalifye pou 
pozisyon debitan yo. 
 
Yo pral konsevwa inisyativ sa a pou akomode endistri enèji renouvlab rejyon an kap 
grandi. Buffalo byento pral vini kay izit pwodiksyon pano solè ki pi gwo nan mond lan, 
SolarCity--ki pral lokalize nan sit RiverBend nan Sid Buffalo--sa ki pral pote anpil travay 
ki gen rapò a enèji nan rejyon an.  
 
Koridò Liy Belt Northland Avenue — yon katye endistriyèl /komèsyal/rezidansyèl — se 
youn nan zòn endistriyèl ki pi enpòtan antèm de gwosè ak dansite nan pati lès Buffalo. 
Li te devlope inisyalman kòm yon sant manifakti akoz de rankont plizyè gwo koridò 
chemendefè, enkli “Beltline” Santral New York. Pandan preske 100 ane, 683 Northland 
se te kay Niagara Machine & Tool Works (ki vini apre Clearing Niagara). George J. 
Munschauer te fonde Niagara Machine nan 1879 e li te vini youn nan pi gwo konpayi 
nan kalite sa nan Nòdès. Konpayi an te fè epi bati press pou estanpe ak press fren pou 
fèy tòl, e yo te ekspedye ekipman li yo nan konpayi manifakti ak elektwo-menaje nan 
tout mond lan.  
 
Senatè Tim Kennedy te deklare, “Grasa envestisman nesesè sa nan Pati Lès Buffalo, 
nap respire yon nouvo souf nan yon bilding vid epi pote nouvo opòtinite nan katye yo ki 
te neglije pandan twò lontan. Kreyasyon etablisman fòmasyon kalifye $44 milyon dollar 
sa pral ekipe moun yo avèk zouti, konesans ak eksperyans ki nesesè pou yo reyisi nan 
endistri sèvis piblik elektrisite ak manifakti, jan li demontre pi lwen ke Gouvènè Cuomo 
pa sèlman pou kwasans nan Vil Buffalo, men pou kwasans moun ki rele l lakay yo.” 

Manm asanble Crystal Peoples-Stokes te deklare, “Devlopman Buffalo Billion nan pati 
sid vil la kontinye jodia grasa envestisman stratejik. Sant Devlopman Mendèv Lwès 
New York pral fasilite fòmasyon opòtinite karyè nan manifakti avanse ak sektè enèji kap 
grandi a. Kòm konpayi yo ap grandi epi elaji nou bezwen asire ke yon mendèv kalifye 
disponib. Etablisman 200,000 pye kare montre angajman sektè piblik la pou reponn a 
bezen mendèv sektè prive a. Mwen aplodi Gouvènè Cuomo pou envestisman stratejik 
kontinyèl li nan tout Buffalo ak Lwès New York.” 
 
Majistra Vil Buffalo Byron Brown te deklare, “Kòm kwasans ekonomik ak opòtinite ap 
ogmante nan Buffalo, nou dwe kontinye konsantre sou fason pou kontekte rezidan vil yo 
a travay nan lavni e nouvo sant devlopman mendèv sa nan pati lès Buffalo pral fè 
senpleman sa. Mwen remèsye Gouvènè Andrew Cuomo pou angajman kontinyèl li nan 
Buffalo ansanm avèk objektif pataje pou kreye yon mendèv kalifye ak divèsifye ki pare 
pou reponn a demann kwasan manifakti avanse ak endistri sektè enèji nan vil nou an.”  
 
Egzekitif Konte Erie Mark Poloncarz te deklare, “Mwen remèsye Gouvènè Cuomo 
paske li te demontre angajman l anvè Buffalo yon fwa ankò ak Konte Erie, ansanm avèk 
vizyon l nan kreye yon Sant Fòmasyon Mendèv. Pwojè sa a pral fòme travayè lokal yo 
pou bon karyè e li pral bay yon ranfòsman nan pati Lès la anmenmtan. Gouvènè 
Cuomo konprann ke tout kominote yo ta dwe yon pati nan renesans ekonomik kap fèt 
isit la, e pwojè sa se yon bon egzanp sou nouvo atitid nan Konte Erie.” 

